
BORRADOR  DA  ACTA  DA  SESIÓN  ORDINARIA  DO  PLENO  DO  CONCELLO  DA
LARACHA   CELEBRADA  O  DÍA  29  DE  MAIO  DE  2025.  (EXPEDIENTE
2025/G010/000006).

ASISTENTES:

Alcalde-Presidente:
D. José Manuel López Varela (PP)

Concelleiros/as:
D. José Ramón Martínez Barbeito (PP)
Dna. Patricia María Bello Canedo (PP)
Dna.  Mª del Rocío López Rey  (PP)
D. Pablo Cambón Bértoa (PP)
D. José Alberto Blanco Veiga (PP)
Dna. Verónica Pérez Verdía (PP)
D. Juan Carlos Amado Collazo (PP)
Dna. Ana Belén Rodríguez Vilas (PP).
D. Manuel García Montes (PP)
Dna. Cristina Vieites Calvo. (PP).
Dna. Carolina Castiñeiras Brandón. (BNG)
D. Xosé Mª Cotelo Freire (BNG)
Dna. Inés Ramos López. (PSOE).
D. José Suárez García. (PSOE).

Non asisten:(xustificando a ausencia)
Dna .Mª Almudena Martínez Pérez (PP)
D. David Antonio Bermúdez Lamas (BNG)

O secretario:
D. Miguel Piñeiro Souto

 O interventor:
 D. Eduardo Mera Rico

No salón de plenos do Concello da Laracha,
sendo as 13:33 horas do 29 de maio de 2025,
reuníronse  previa  convocatoria,  en  legal
forma  practicada,  os  concelleiros  e
concelleiras  que  se  relacionan,  baixo  a
Presidencia  do  Sr.  Alcalde José  Manuel
López Varela, ao obxecto de celebrar sesión
ordinaria e pública, en primeira convocatoria.
En cumprimento do disposto no artigo 38 do
Regulamento  de  organización,
funcionamento  e  réxime  xurídico  das
corporacións  locais,  aprobado  polo  Real
Decreto 2568/86 do 28 de novembro.

Foron  asistidos  polo  secretario  e  o
interventor municipais.

Antes de comezar a sesión, a Presidencia indica que se vai gardar un minuto de silencio en memoria
das vítimas de violencia de xénero, que no que va de ano son 12.

José Suárez García, concelleiro do PSOE, quere dar conta  da violencia contra os nenos palestinos

Comprobado que se da o quórum legalmente esixido para a válida celebración da sesión nos termos
esixidos  no  artigo  90  do  Regulamento  de  organización,  funcionamento  e  réxime  xurídico  das

entidades locais aprobado por R.D. 2568/1986, de 28 de novembro, a Presidencia declara aberta a
sesión, procedéndose a tratar os asuntos incluídos na orde do día.

1.- LECTURA E APROBACIÓN, SE PROCEDE,  DOS BORRADORES DAS ACTAS DAS
SESIÓNS ANTERIORES:

Recibidos  polos membros do Pleno da Corporación os borradores das actas correspondentes ás
sesións,  ordinaria  celebrada  27/03/2025  e  extraordinaria  celebrada  o  23/04/2025,  nos  termos
esixidos polo artigo 80.3 do Regulamento de organización, funcionamento e réxime xurídico das
entidades locais aprobado por R.D. 2568/1986, de 28 de novembro.

José Suárez García, concelleiro do PSOE, indica que  votarán en contra dos dous borradores das
actas, pois considera que as teñen que remitir con máis antelación e non dous días.

Sen máis intervencións, sométense os borradores das actas da sesión ordinaria do 27/03/2025 e
extraordinaria do 23/04/2025 a votación, resultando aprobados por MAIORÍA de 13 votos a favor
dos concelleiros e concelleiras do grupo municipal do PP (11): ): D. José Manuel López Varela, D.
José Ramón Martínez Barbeito, Dna. Patricia María Bello Canedo, Dna.  Mª del Rocío López Rey,
D. Pablo Cambón Bértoa, D. José Alberto Blanco Veiga, Dna. Verónica Pérez Verdía , D. Juan
Carlos Amado Collazo, Dna. Ana Belén Rodríguez Vilas, D. Manuel García Montes, Dna. Cristina
Vieites Calvo; 2 votos a favor das persoas que integran o grupo municipal do BNG: Dna. Carolina
Castiñeiras Brandón, D. Xosé Mª Cotelo Freire, e  2 votos en contra das persoas que integran o
grupo municipal do PSOE:  Dna. Inés Ramos López, D. José Suárez García, o ACORDO seguinte:

PRIMEIRO.  Aprobar  os  borradores  das  actas  do  pleno  correspondentes  ás  sesións  ordinaria
celebrada o 27/03/2025 e extraordinaria celebrada o 23/04/2025.

SEGUNDO. Ordenar a súa transcrición ao libro de actas de acordo ao disposto no art. 110.2 do
Regulamento de organización, funcionamento e réxime xurídico das entidades locais aprobado por
R.D. 2568/1986, de 28 de novembro.

2.-  DAR CONTA DECRETO 415/2025 DE  PROBACIÓN DO DOCUMENTO TÉCNICO
PLAN MOBILIDADE URBANA SOSTIBLE.

Dáse conta do decreto nº 415/2025, que se transcribe no seu literal:

“RESOLUCIÓN DA ALCALDÍA. -

ASUNTO:  APROBACIÓN  DO  DOCUMENTO  TÉCNICO  PLAN  MOBILIDADE  URBANA
SOSTIBLE

EXPEDIENTE: 2025/G003/000432

Antecedentes

-  Documento  técnico  denominado  “PLAN  DE  MOBILIDADE  SOSTIBLE  DA  LARACHA
redactado  polo  equipo  do  ESTUDIO MMASA (MUÑIZ MAS ALFAYA,  SLP)  presentado  no
Rexistro Electrónico do Concello da Laracha o 16.04.2025 (RE 202599900000659)

-  Proceso  de participación  cidadá  :  141 cuestionarios  recibidos  a  través  dunha consulta  online
lanzada á cidadanía entre o 15 de maio e o 31 de xullo do presente 2024; «VI encontro do Espazo
de Participación da Infancia e Adolescencia da Laracha»,  celebrado o mércores 26 de xuño de 2024
;I Xornada de Participación do Espazo de Participación de Infancia e Adolescencia».

-Informe técnico favorable do arquitecto técnico municipal de 23/04/2025.

Consideracións xurídicas

 O artigo 101.1 da Lei 2/2011, de 4 de marzo, de economía sostible, en diante LES, define os Plans
de Mobilidade Sostible (PMUS) como: “un conxunto de actuacións que teñen como obxectivo a
implantación de formas de desprazamento máis sostibles no ámbito xeográfico que corresponda,
priorizando a redución do transporte  individual  en beneficio  dos sistemas colectivos  e doutros
xeitos non motorizados de transportes e desenvolvendo aqueles que fagan compatibles crecemento
económico, cohesión social, seguranza viaria e defensa do medio ambiente, garantido, deste xeito,
unha mellor calidade de vida  para os  cidadáns.  Estes  plans  deberán dar  cabida a solución e
iniciativas novidosas, que reduzan eficazmente o impacto ambiental da mobilidade, ao menor custo
posible”.

Consonte  aos  puntos  3  e  4  do  devandito  artigo,  os  Plans  de  mobilidade  autonómicos,
supramuicipais ou locais axustarán o seu contido aos principios da lei, á normativa aplicable e ao
disposto  nos  instrumentos  de  planificación  que  lles  afecten  e,  en  especial,  aos  relativos  a
infraestruturas,  transportes,  aforro e eficiencia  enerxética,  así  como á  “Estrategia de Movilidad
Sostenible”.  Asemade,  deberán  conter,  como  mínimo  unha  diagnose  da  situación,  obxectivos,
medidas  a  adoptar,  mecanismos  de  financiamento  e  procedementos  para  o  seu  seguimento,
avaliación  e  revisión,  ademais  dunha  análise  dos  custos  e  beneficios  económicos,  sociais  e
ambientais.

O punto 5 do devandito precepto, determina que a elaboración e revisión dos referidos instrumentos
garantirá a participación pública consonte ao previsto na Lei 27/2006, do 18 de xullo, que regula os
dereitos de acceso á información,  de participación pública e de acceso á xustiza en materia  de
medio ambiente (incorpora as Directivas 2003/4/CE e 2003/35/CE) que dá as pautas para facer
efectivos o dereito a un medio ambiente axeitado para o desenvolvemento da persoa e o deber de
conservalo.

No documento  do  PMUS. consta o resultado da análise dos 141 cuestionarios recibidos a través
dunha consulta online lanzada á cidadanía entre o 15 de maio e o 31 de xullo do presente 2024. Así

mesmo, asume e valora os procesos participativos previos, realizados no «VI encontro do Espazo de
Participación da Infancia e Adolescencia da Laracha», o cal foi celebrado o mércores 26 de xuño de
2024 , e -un mes máis tarde-, da «I Xornada de Participación do Espazo de Participación de Infancia
e Adolescencia»; consistente nunha actividade na que o alumnado participante percorreu diferentes
espazos da parroquia de Torás, co gallo de familiarizarse e coñecer a realidade cotiá de moitas
persoas que contan con algún tipo de discapacidade (problemas de mobilidade, redución de visión...
e que empregan cadeiras de rodas, andadores, etc.) á hora de desprazarse como peóns, para detectar
así, as súas necesidades e posibles propostas de mellora. Para maior participación pública e, como
documento en contínua evolución, procederase a súa publicación.

Polo exposto e , de conformidade co art. 21.1 s) da Lei 7/1985, de 2 de abril, Reguladora das Bases
do Réxime Localproponse  a adopción da seguinte ACORDO:

PRIMEIRO.- Aprobar o  documento técnico denominado PLAN DE MOBILIDADE SOSTIBLE
DA LARACHA redactado polo equipo do ESTUDIO MMASA (MUÑIZ MAS ALFAYA, SLP)
presentado no Rexistro Electrónico do Concello da Laracha o 16.04.2025 (RE 202599900000659)

SEGUNDO.-  Publicar o “Plan de Mobilidade Sostible da Laracha” na páxina web municipal para
xeral  coñecemento e  no  Taboleiro  de  Anuncios  da  Sede  Electrónica  do  Concello  da  Laracha
(https://sede.alaracha.gal/sxc/gl/informacion/)

TERCERO.-  Dar conta  do presente  decreto  na  seguinte  sesión  do Pleno da Corporación para
coñecemento e efectos.”

Os concelleiros e concelleiras presentes TOMAN RAZÓN.

3.- RESOLUCIÓNS ALCALDÍA PRESIDENCIA

Dáse conta das 279 resolucións de Alcaldía que estiveron a disposición dos Sres. Concelleiros e
concelleiras, para o seu coñecemento e toma de razón, conforme ao establecido na Lei 7/1985 de 2
de abril, reguladora das bases do réxime local e no Real Decreto 2568/1986 de 28 de novembro,
polo que se aproba o regulamento de organización, funcionamento e réxime xurídico das entidades
locais.

Resolucións  da  Alcaldía  dende  o  número   267/2025 ata  o  545/2025  (ámbalas  dúas  inclusive),
ditadas dende o 21/03/2025 ata o 23/05/2025.

Os concelleiros e concelleiras presentes TOMÁN RAZÓN.

4.-  MOCIÓNS, ROGOS E PREGUNTAS.

As mocións presentadas polos distintos grupos municipais do concello da Laracha son as seguintes:

4.1.- MOCIÓN PSOE PARA A CREACIÓN DUN APARCADOIRO NAS INMEDIACIÓNS DA
IGREXA DE GOLMAR

4.2.-  MOCIÓN PSOE PARA A CELEBRACIÓN DUN FESTIVAL DE MÚSICA URBANA NA
LARACHA

4.3.-  MOCIÓN PSOE CON MOTIVO DO DÍA INTERNACIONAL CONTRA A HOMOFOBIA,
A TRANSFOBIA E A BIFOBIA.

4.4.-   MOCIÓN  PSOE  CON  MOTIVO  DA  PROPOSICIÓN  NON  DE  LEI  PARA  A
HABILITACIÓN DO USO DO GALEGO NO PARLAMENTO EUROPEO

4.5.-   MOCIÓN  PP   SOBRE  O  FINANCIAMENTO  DO  SISTEMA  DE  ATENCIÓN  Á
DEPENDENCIA.

4.1.- MOCIÓN PSOE PARA A CREACIÓN DUN APARCADOIRO NAS INMEDIACIÓNS
DA IGREXA DE GOLMAR.

Inés Ramos López, voceira do PSOE , da lectura  á moción que se transcribe no seu literal:

“EXPOSICIÓN DE MOTIVOS 

A parroquia de Golmar, no termo municipal da Laracha, conta cun espazo central de referencia
social  e  relixiosa:  a  súa  igrexa  parroquial.  Alí  celébranse  regularmente  misas,  actos  litúrxicos,
funerais, vodas e outras cerimonias que reúnen a un número significativo de persoas, especialmente
veciños da contorna inmediata. 

Con todo, a contorna da Igrexa de Golmar carece dunha zona acondicionada para o estacionamento
de vehículos. Esta situación obriga a que os asistentes a estas celebracións teñan que aparcar onde
poden, ocupando beiravías, accesos a fincas ou zonas de paso, co conseguinte risco tanto para a
seguridade viaria como para a integridade dos peóns. 

Trátase dunha problemática recorrente que a veciñanza da parroquia leva tempo trasladando e que
segue  sen  obter  unha  resposta  por  parte  do  goberno  municipal.  A  ausencia  dun  espazo  de
aparcadoiro dificulta o acceso seguro á igrexa e xera molestias. 

Por  todo  isto,  resulta  urxente  que  o  Concello  da  Laracha  aborde  esta  necesidade  mediante  a
planificación  e  execución  dun  aparcadoiro  público  nas  inmediacións  da  Igrexa  de  Golmar,
garantindo así un acceso máis ordenado, seguro e digno para os veciños e veciñas que asisten a
estes actos. 

Por todo o exposto, o grupo municipal socialista propón ao Pleno da Corporación a adopción do
seguinte  

ACORDO 

1. Que o Concello da Laracha realice, no prazo máis breve posible, un estudo de viabilidade
para a creación dun aparcadoiro público nas inmediacións da Igrexa de Golmar. 

2. Que, á vista dos resultados dese estudo, se inclúa nos orzamentos municipais unha partida
específica para o deseño e execución deste aparcadoiro. 

3. Que se manteña informada á veciñanza  da parroquia de Golmar sobre os avances deste
proxecto, garantindo a súa participación e opinión ao longo de todo o proceso.”

Sométese a votación a urxencia, quedando RATIFICADA A URXENCIA, coa INCLUSIÓN DA
MOCIÓN  NA ORDE DO DÍA, por UNANIMIDADE dos membros presentes; do grupo municipal
do PP (11): D. José Manuel López Varela, D. José Ramón Martínez Barbeito, Dna. Patricia María
Bello Canedo, Dna. Mª del Rocío López Rey, D. Pablo Cambón Bértoa, D. José Alberto Blanco
Veiga, Dna. Verónica Pérez Verdía , D. Juan Carlos Amado Collazo, Dna. Ana Belén Rodríguez
Vilas, D. Manuel García Montes, Dna. Cristina Vieites Calvo;  do grupo municipal do BNG (2):
Dna. Carolina Castiñeiras Brandón, D. Xosé Mª Cotelo Freire, e do grupo municipal do PSOE (2):
Dna. Inés Ramos López, D. José Suárez García.

A Presidencia abre a quenda para o debate:

Intervén  o  alcalde,  comenta  que  fai  tempo  a  concelleira  de  Golmar  chegara  a  arranxos  cos
propietarios de terreos próximos á igrexa, pero non foi posible acadar un acordo co arrendamento
dunha finca, para habilitar un aparcamento provisional. 

A continuación indica que nestes momentos está en tramitación unha modificación do Plan Xeral
para o entorno da igrexa de Lestón, o mesmo farase en Golmar, unha modificación do Plan, para
nun futuro  realizar  as  actuacións  urbanísticas  axeitadas.  Na actualidade  ese documento  está  en
redacción.  Prosegue dicindo que está  aprobada unha primeira  modificación  do Plan  Xeral,  que
afecta principalmente a dispoñibilidade de terreos para usos educativos das contornas do Pavillón
de Caión, colexio de Paiosaco, espazos culturais. A segunda modificación incluiría terreo próximo a
igrexa de Golmar, a parte doutras zonas. É algo que o grupo municipal do Partido Popular xa levaba
no programa electoral. Finalmente di, que lle gustaría que a tramitación administrativa fose máis
rápida. Se son capaces de chegar a acordos con algún propietario irían acondicionando a zona, pero
de momento non chegaron a acordos. Ademais hai que adquirir a parcela vía que lle permitiría ir a
unha expropiación de terreos, tamén hai outras zonas que van a formar parte da modificación do
PXOM.

Toma a palabra Carolina Castiñeiras Brandón, portavoz do BNG, manifesta que o normal  sería que
votaran a favor todos.

Responde o alcalde que non van aprobar a moción dun grupo da oposición que pide que empecen a
facer algo que xa están tramitando.

Sen máis intervencións, sométese a votación a moción presentada polo grupo municipal do PSOE,
NON quedando  APROBADA a moción  transcrita,  por  MAIORÍA de  11 votos  en  contra dos
concelleiros  e  concelleiras  do grupo Municipal  do PP:  D.  José  Manuel  López  Varela,  D.  José
Ramón Martínez Barbeito, Dna. Patricia María Bello Canedo, Dna.  Mª del Rocío López Rey , D.
Pablo Cambón Bértoa, D. José Alberto Blanco Veiga, Dna Mª Almudena Martínez Pérez, Dna.
Verónica  Pérez  Verdía,  D.  Juan Carlos  Amado  Collazo,  Dna.  Ana Belén  Rodríguez  Vilas,  D.
Manuel García Montes, Dna. Cristina Vieites Calvo; 2 votos a favor das persoas que integran o
grupo municipal do BNG: Dna. Carolina Castiñeiras Brandón, D. Xosé Mª Cotelo Freire, e 2 votos
a favor dos membros  do grupo municipal  do PSOE: Dna.  Inés  Ramos López,  D.  José Suárez
García.

4.2.-  MOCIÓN PSOE PARA A CELEBRACIÓN DUN FESTIVAL DE MÚSICA URBANA
NA LARACHA.

Inés Ramos López, voceira do PSOE , da lectura  á moción que se transcribe no seu literal:

“EXPOSICIÓN DE MOTIVOS 

A  música  urbana  consolidouse  nos  últimos  anos  como  un  dos  xéneros  musicais  con  maior
proxección e seguimento entre a mocidade, tanto a nivel nacional como internacional. Estilos como
o rap, trap, drill, hip-hop ou dancehall, entre outros, xeraron unha nova cultura musical que conecta
coas inquedanzas, realidades e formas de expresión das novas xeracións. 

A Laracha,  como concello con vocación aberta e moderna, ten a oportunidade de fomentar esta
expresión cultural  mediante a organización dun festival específico de música urbana. Un evento
destas características podería converterse nun referente comarcal, promovendo o lecer xuvenil, a
dinamización cultural e incluso o impulso económico local a través do turismo cultural. 

A celebración deste tipo de eventos xa é unha realidade noutros concellos galegos. Por exemplo: 

- O Concello de Boiro organiza un Festival de Arte Urbana que inclúe obradoiros de rap,
graffiti, parkour e breakdance, entre outras actividades.  

- O Concello de Mos celebra o "Demostra - Festival da Cultura Urbana", con actividades e
demostracións de arte e deporte urbano, así como actuacións musicais. 

- O Concello de Padrón organiza o "Santiaguiño Fest Week", que ofrece unha mestura de
música folk, pop, rap, rock e sons da cultura urbana. 

Estes  exemplos  amosan  o  éxito  e  a  acollida  positiva  que  este  tipo  de  eventos  teñen  na  nosa
comunidade. 

Por todo o anteriormente exposto, o Grupo Municipal Socialista presenta ao Pleno do Concello da
Laracha a seguinte 

PROPOSTA DE ACORDO 

1. Instar  ao  Goberno  municipal  a  estudar  a  viabilidade  e  deseñar  unha  proposta  para  a
celebración dun Festival de Música Urbana na Laracha, co obxectivo de incluílo na programación
cultural anual do concello. 

2. Iniciar un proceso participativo coa mocidade,  asociacións culturais  e artistas locais para
definir o formato, contido e ubicación do evento. 

3. Explorar  posibles  vías  de  financiamento  a  través  de  subvencións  públicas,  patrocinios
privados ou colaboracións institucionais. 

4. Valorar a posibilidade de incorporar este evento como parte dun plan municipal máis amplo
de apoio á cultura urbana e á mocidade larachesa. 

5. Estudar a mellor ubicación e datas para a súa celebración, co obxectivo de maximizar a
asistencia e minimizar molestias á veciñanza. 

6. Establecer unha comisión organizadora composta por representantes do Concello, técnicos
de cultura e xuventude, e membros de asociacións locais para deseñar o programa e coordinar o
desenvolvemento do festival”

A Presidencia abre a quenda para o debate:

Toma a palabra o alcalde, manifesta que non van a apoiar a urxencia da moción. Parécelle ben ter
un festival de distintos tipos de música e de outras actividades artísticas cada 15 días, pero outra
cousa é a realidade económica do concello. Para facer un festival destas características,  hai que ir a
un festival  de  calidade,  que  require  unha  inversión  moi  potente.  Indícalle  á  voceira  do  PSOE
que pregunte noutros sitios que fixeron estes festivais, como está o tema das facturas .

Continúa dicindo que o concello ten un programa cultural en marcha, hai que apoiar a organización
das actividades das 13 parroquias:  festas de interese turístico cun esforzo adicional por parte do
concello, tamén con apoio doutras administracións como Xunta, Deputación,  festividade das Letras
Galegas, con concertos, e outras ao longo do ano, como Rueiros da Vila. Se houbese capacidade
económica farían outras cousas, agora mesmo non poden. 

Carolina Castiñeiras  Brandón, aclara  que o sentido do voto da urxencia será a  favor.  Parécelle
interesante e as propostas son positivas. Pensa que o primeiro paso sería facer unha comisión entre
todos das festas da Laracha, e unha vez posta en marcha, chegar a algo máis ambicioso.

Contesta o alcalde que para poder facer iso, hai que ter dispoñibilidade de crédito. 

Volve a intervir Carolina Castiñeiras, afirma que é necesario que a cidadanía e as asociacións se
involucren máis nas festas de todo o concello, para que sintan que son as festas de todo o concello e
non só as da parroquia de Torás. 

Sométese a votación a urxencia, NON quedando RATIFICADA A URXENCIA, por maioría de 11
votos en contra dos concelleiros e concelleiras do grupo Municipal do PP: D. José Manuel López
Varela, D. José Ramón Martínez Barbeito, Dna. Patricia María Bello Canedo, Dna.  Mª del Rocío
López Rey , D. Pablo Cambón Bértoa, D. José Alberto Blanco Veiga, Dna Mª Almudena Martínez
Pérez, Dna. Verónica Pérez Verdía, D. Juan Carlos Amado Collazo, Dna. Ana Belén Rodríguez
Vilas, D. Manuel García Montes, Dna. Cristina Vieites Calvo; 2 votos a favor das persoas que
integran o grupo municipal do BNG: Dna. Carolina Castiñeiras Brandón, D. Xosé Mª Cotelo Freire,
e  2 votos a favor dos membros do grupo municipal do PSOE: Dna. Inés Ramos López, D. José
Suárez García.
.

4.3.-   MOCIÓN  PSOE  CON  MOTIVO  DO  DÍA  INTERNACIONAL  CONTRA  A
HOMOFOBIA, A TRANSFOBIA E A BIFOBIA.

Dita moción non foi debatida

4.4.-   MOCIÓN  PSOE  CON  MOTIVO  DA  PROPOSICIÓN  NON  DE  LEI  PARA  A
HABILITACIÓN DO USO DO GALEGO NO PARLAMENTO EUROPEO

Inés Ramos López, voceira do PSOE , da lectura  á moción que se transcribe no seu literal:

 

“EXPOSICIÓN DE MOTIVOS 

O pasado 7 de maio, o Grupo Parlamentario Socialista presentou unha Proposición Non de Lei no
Parlamento de Galicia coa fin de acadar o consenso para que a lingua galega sexa lingua oficial no
Parlamento Europeo. 

A proposición foi aprobada por unanimidade por tódolos partidos da Cámara, no que entendemos
foi un exercicio de axuda a reconstruír o camiño do consenso respecto á lingua galega. 

A  Unión  Europea  constitúe  un  espazo  no  que  conviven  24  linguas  oficiais.  Número  que  foi
crecendo conforme se incrementaron o número de países membros. Tanto no Tratado da Unión
Europea, como na Carta de Dereitos Fundamentais, así como na lexislación derivada, existe unha
sólida base xurídica de aposta polo multilingüismo. 

Respondendo tanto á realidade lingüística plural española como á vontade política maioritaria, ao
longo do ano 2024 o Goberno de España solicitou ao Consello Europeo que o galego, o catalán e o
vasco sexan recoñecidos como linguas oficiais da Unión Europea. E ao Parlamento Europeo que se
permite o uso da lingua galega, ademais do catalán, e o vasco na Eurocámara. 

Desde a súa creación, a Unión Europea foi incorporando progresivamente novas linguas á súa lista
de idiomas oficiais, en consonancia co artigo 3 do Tratado da UE, que establece que: “a Unión
respectará a riqueza da súa diversidade cultural e lingüística…”.  

A inclusión do galego nesta lista trasladaría ao ámbito europeo a realidade lingüística de España,
permitiría que a lingua galega tivese presenza en institucións que representan a máis de 450 millóns
de persoas e suporía un recoñecemento á súa plena vixencia nun mundo globalizado. 

Representaría ademais un avance na promoción da nosa identidade cultural e a porta aberta para que
poidan levarse a cabo proxectos culturais en galego con fondos culturais europeos. 

 Os gobernos vasco e catalán están a apoiar activamente esta medida. E desde o pasado 7 de maio o
Partido Socialista de Galicia conseguiu o apoio do Parlamento Galego para levar adiante a proposta
da oficialidade da lingua galega en Europa. 
Por tal motivo, o Grupo Municipal Socialista da Laracha presenta a seguinte moción para a súa
aprobación en pleno: 

1) Apoiar o uso do galego no Parlamento Europeo, e instar aos órganos con capacidade de
decisión  na  materia  á  toma en  consideración  da  habilitación  do  uso  do  galego  no Parlamento
Europeo. 

2) Dar  traslado  aos  grupos  políticos  representados  no  Parlamento  Europeo  deste
posicionamento político en prol do uso do galego na Eurocámara.”

Sométese a votación a urxencia, quedando RATIFICADA A URXENCIA, coa INCLUSIÓN DA
MOCIÓN  NA ORDE DO DÍA, por UNANIMIDADE dos membros presentes; do grupo municipal
do PP (11): D. José Manuel López Varela, D. José Ramón Martínez Barbeito, Dna. Patricia María
Bello Canedo, Dna. Mª del Rocío López Rey, D. Pablo Cambón Bértoa, D. José Alberto Blanco
Veiga, Dna. Verónica Pérez Verdía , D. Juan Carlos Amado Collazo, Dna. Ana Belén Rodríguez
Vilas, D. Manuel García Montes, Dna. Cristina Vieites Calvo;  do grupo municipal do BNG (2):
Dna. Carolina Castiñeiras Brandón, D. Xosé Mª Cotelo Freire, e do grupo municipal do PSOE (2):
Dna. Inés Ramos López, D. José Suárez García.

A Presidencia abre a quenda para o debate:

O alcalde fai a seguinte exposición: 

“A Unión Europea pospuxo a votación sobre a oficialidade do catalán, o galego e o euskera nas
institucións europeas prevista para o pasado martes. A decisión chegou despois de que España non
se asegurase a unanimidade dos seus socios comunitarios para sacar a proposta adiante.

Antes  do  aprazamento,  os  poucos  países  que  se  pronunciaron  deixaron  dúbidas  sobre  a  súa
aprobación, que debía ser unánime. Só dous, Dinamarca e Eslovenia, afirmaron que apoiarían a
proposta de España.

A Unión Europea ten  actualmente  24 linguas  oficiais,  todas elas  á súa vez  oficiais  en  todo o
territorio dos seus respectivos Estados. Iso non ocorre co galego, o catalán e o euskera, que son só
oficiais nas súas comunidades autónomas”.

Para rematar di que eles falan en galego, pensan en galego e fan a vida en galego. Tamén queren
que o galego poida estar representado nas máis altas esferas a nivel europeo, por iso apoiarán a
moción.

Carolina Castiñeiras Brandón, voceira do BNG, menciona que non lle parece un gasto innecesario.
Os cartos úsanse para promocionar unha lingua, ademais crearase emprego de calidade. Finalmente
afirma que o sentido do voto será a favor

Sen máis intervencións sométese a votación a moción, quedando aprobada a moción transcrita cos
seus acordos, por UNANIMIDADE dos membros presentes;  do grupo municipal do PP (11): D.
José Manuel López Varela, D. José Ramón Martínez Barbeito, Dna. Patricia María Bello Canedo,
Dna. Mª del  Rocío López Rey, D. Pablo Cambón Bértoa,  D. José Alberto Blanco Veiga,  Dna.
Verónica Pérez Verdía ,  D. Juan Carlos Amado Collazo,  Dna. Ana Belén Rodríguez Vilas,  D.
Manuel  García  Montes,  Dna.  Cristina  Vieites  Calvo;  do  grupo  municipal  do  BNG  (2):  Dna.
Carolina Castiñeiras Brandón, D. Xosé Mª Cotelo Freire, e do grupo municipal do PSOE (2):  Dna.
Inés Ramos López, D. José Suárez García.

4.5.-   MOCIÓN  PP   SOBRE  O  FINANCIAMENTO  DO  SISTEMA  DE  ATENCIÓN  Á
DEPENDENCIA.

José Ramón García Barbeito, voceiro do PP, da lectura ós acordos da moción, que se transcribe no
seu literal:
 
“MOCIÓN  SOBRE  O  FINANCIAMENTO  DO  SISTEMA  DE  ATENCIÓN  Á
DEPENDENCIA 
 
EXPOSICIÓN DE MOTIVOS 

 
A Unión Europea é a rexión máis envellecida do mundo, e a tendencia actual apunta a que cada vez
o será máis. Dentro dela, hai varias rexións nas que se agudiza especialmente esta situación, unha é

Galicia, onde as persoas maiores de 65 anos xa representan máis dunha cuarta parte do total da
poboación.  

Como é lóxico, este envellecemento poboacional tradúcese nun incremento da cidadanía en idade
dependente, que necesita e demanda asistencia para realizar actividades básicas da vida cotiá. A
atención a este colectivo de poboación convértese nun reto para todos os poderes públicos e require
dunha resposta firme e adaptada ao modelo actual da nosa sociedade. 
 
Para dar resposta a esta situación aprobouse, cunha ampla maioría, a Lei estatal 39/2006, do 14 de
decembro, de Promoción da Autonomía Persoal e Atención ás persoas en situación de dependencia,
que xurde co obxectivo de regular as condicións para garantir a igualdade no exercicio do dereito
dos cidadáns á promoción da autonomía persoal e atención ás persoas en situación de dependencia,
mediante  a  creación  do  Sistema  para  a  Autonomía  e  Atención  á  Dependencia  (SAAD)  coa
colaboración e participación de todas as Administracións Públicas. 

Este é o marco normativo aprobado hai preto de vinte anos no que se recollen os dereitos dos
cidadáns, pero tamén os deberes de todas as administracións implicadas.  
Dúas décadas despois da aprobación da coñecida como Lei da Dependencia, o sistema segue tendo
certas  eivas  que  están  lonxe  de  corrixirse.  A  principal,  ten  que  ver  co  problema  estrutural  de
financiamento que Galicia leva denunciando desde hai moitos anos.  

A Lei fixa que o gasto dos servizos e prestacións debe asumirse ao 50% entre as Comunidades
Autónomas e a Administración Xeral do Estado, algo que nunca sucedeu e que actualmente segue
sen corrixirse. 
 
O crecente esforzo inversor por parte da Administración autonómica, e tamén da local, para atender
ás súas veciñas e veciños, non ten a mesma correspondencia por parte do Goberno central. Deste
xeito o recoñece o propio Ministerio de Derechos Sociales, Consumo y Agenda 2030 na Memoria
de análisis del marco normativo de la Ley de Dependencia:  

 
“... La financiación originalmente planteada por la Memoria de la Ley de Dependencia no se
alcanzó, ni en términos absolutos, ni en términos relativos al cumplimiento del objetivo de
financiación del 50%”. 

 
Esta é unha cita literal dun documento presentado ás comunidades autónomas a comezos de marzo
no Pleno do Consejo Territorial de Servicios Sociales y Dependencia. É dicir, o Goberno central
recoñece que non achega o que debe achegar por Lei. Iso vai en detrimento dos servizos que reciben
os veciños e prexudica directamente ás arcas municipais e autonómicas.  

A pesar diso, é preciso salientar os avances que se produciron na nosa comunidade. Así, tal e como
reflicten os datos publicados polo IMSERSO, Galicia rexistra unha evolución positiva neste ámbito
e na actualidade máis de 77.000 persoas que teñen a súa dependencia recoñecida, reciben un servizo
ou prestación. Esta cifra sitúa á nosa Comunidade cunha ratio de atención do 98,46%, unha das
máis elevadas de España e 6 puntos por encima da media nacional. 
De feito,  nos últimos 15 anos o número de persoas dependentes atendidas na nosa comunidade
multiplicouse  por  cinco.  Cada  ano  a  Administración  autonómica  aumenta  o  seu  orzamento  en
materia de dependencia para poder seguir ofrecendo servizos aos galegos que o precisen.  

 É importante  poñer en valor estes datos, sabendo que Galicia é unha das comunidades líderes
grazas ao esforzo que fai a Xunta de Galicia e tamén os concellos.  

Xa debullando os datos económicos, este ano Galicia inviste no eido da dependencia máis de 700
millóns de euros, dos que preto do 70% proceden das propias arcas autonómicas mentres que a
Administración Xeral do Estado faise cargo da parte restante, moito menor. Polo tanto, o que se
observa é unha balanza moi desequilibrada que repercute directamente nos servizos e prestacións
que reciben os galegos e un incumprimento incontestable do establecido na lei estatal. 

No caso concreto da nosa Comunidade Autónoma, as achegas ao sistema de atención á dependencia
por parte do Goberno central redúcense dun ano a outro, ao pasar do 40% en 2023 ao 34,9% en
2024, o que provoca que a débeda acumulada coa nosa 

Comunidade nesta materia supere os 2.500M€.  

 É moi significativa esta baixada tendo en conta que hai só un ano, antes das eleccións autonómicas
o  ministro,  Pablo  Bustinduy,  dixo  nunha  entrevista  dun medio  de  comunicación  galego  que  o
obxectivo era asumir  o 50% do gasto da dependencia en Galicia.  Só un ano despois, lonxe de
incrementar os apoios estatais o que vemos é unha baixada nesa porcentaxe que debía subir.  

Para Galicia, dispor dos máis de 2.500 millóns de euros que nos debe o Goberno Central suporía
poder chegar a máis galegos dependentes que precisan algún tipo de atención. Hai que ter en conta
que sen a aprobación dos Presupuestos Generales del Estado (PGE) esta situación agravarase xa que
mentres  o  Goberno  galego  continuará  incrementando  fondos,  servizos  e  atendidos,  a
Administración xeral do Estado conxelaraos.  

Ademais  de  non  achegar  o  financiamento  axeitado,  o  Goberno  central  realiza  modificacións
normativas sen ter en conta o resto de administracións, que son as competentes e as que xestionan a
maioría de servizos.  

Así, primeiro en xullo do ano 2023 o Goberno central publicou un Real Decreto (RD 675/2023, do
18 de xullo) polo que se modifica o sistema de prestacións en dependencia, de xeito unilateral e sen
contar coas Comunidades Autónomas.  

 E, ano e medio despois, o pasado febreiro, o ministro de Derechos Sociales, Consumo y Agenda
2030 presentou o anteproxecto de lei que reforma a Lei de Dependencia e a Lei de Discapacidade. 

 Ambos  cambios  conlevan  obrigacións  ao  resto  de  Administracións  sen  vir  acompañadas  do
correspondente financiamento, isto é, sen ningún tipo de axuda orzamentaria estatal. 

 A teleasistencia  pasa a ser un dereito subxectivo,  amplíanse as contías das prestacións e fanse
modificacións  directas  no  Servizo  de  Axuda  no  Fogar  (SAF),  que  tanto  está  supoñer  para  os
concellos. 

 Agora, o Goberno central incrementa as intensidades do servizo ao aumentar as horas mínimas para
atender a unha persoa en situación de dependencia. Amplía as accións a realizar no servizo, xa que
agora tamén contempla tarefas fóra do fogar (para ir á compra, ao médico ou ao centro de día, por
exemplo). 

Todo isto leva consigo un encarecemento do servizo, máis necesidade de persoal e modificar os
contratos actualmente en vigor que teñen os concellos coas empresas prestadoras do Servizo.  

Actualmente  o  SAF percíbeno  en  Galicia  máis  de  24.000 persoas,  un  servizo  de  competencia
municipal  ao que os  concellos  galegos  destinan  unha boa  parte  do seu orzamento,  facendo un
esforzo económico relevante, e ao que a Xunta de Galicia achega este ano máis de 140M€ anuais.  

Incrementar deste xeito este servizo como quere impoñer o Executivo Central sen ter en conta ás
Comunidades Autónomas que son as que o financian na súa maior parte, nin aos concellos que son
os que o xestionan, require de máis recursos e de máis persoal.  Dous requisitos indispensables
ignorados polo Goberno. 

 É dicir, a reforma da Lei debe vir acompañada de financiamento. Un financiamento que tamén
debera ter en conta as singularidades dos territorios, porque non todos son iguais. No caso concreto
da nosa Comunidade, a dispersión ou o envellecemento da poboación son factores que incrementan
considerablemente o custo dos servizos,  e que obrigan ás administracións  galegas a realizar  un
esforzo económico moito maior.  

 Non se poden impoñer máis obrigacións aos concellos sen que a reforma veña acompañada do
financiamento necesario. 

 Por  todo o exposto,  o  grupo municipal  do PP do Concello  da Laracha  propón á  corporación
municipal adoptar o seguinte acordo: 

 O Pleno Municipal insta ao Goberno Central a:  

1. Presentar  unha  memoria  económica  concreta  na  que  se  avalíe  e  determine  o  custo  da
modificación da Lei de Dependencia. 

2. Atender  as  suxestións  feitas  pola  Administración  autonómica  galega  a  este  cambio
normativo que considere as peculiares circunstancias da realidade social e demográfica de
Galicia. 

 

3. Cumprir co cofinanciamento do 50% da Lei de dependencia para que a participación da
Xunta de Galicia e do Goberno Central sexa equitativa. 

 

4. Saldar a débeda acumulada coa nosa Comunidade en materia de dependencia, que ascende a
máis de 2.500 millóns de euros, para así poder achegar máis recursos ás persoas dependentes
que o requiren. 

 

5. Dar  traslado  deste  acordo  tanto  á  Xunta  de  Galicia  como  ao  Ministerio  de  Derechos
Sociales, Consumo y Agenda 2030.” 

Antes de someter a urxencia da moción a votación, o alcalde fai unha aclaración referente ós datos
do servizo de Axuda no Fogar no concello:

Di que na dependencia o prezo por hora ordinaria no 2024 foi de 19,56 €/h e 20,66 €/h festivos. No
2025 é de 23,92 €/h. 

Gastos do 2024, pagouse en total no SAF 955.642,79 €. 

Ingresado por co pago dos usuarios 104.588, 17 €, ingresado Xunta SAF dependencia 572.850,59 €.

Subvención  POS  Plus  gastos  sociais  para  SAF  dependencia  2024:   22.679,99  €.  Aportación
municipal 2024: 255.524,04 €. Ano 2025 horas dependencia en base ás do 2024: 48.558,17 €, por
23,92 €/h total  de 1.161.511,43 €.

Usuarios do SAF por dependencia 118 e libre concorrencia 32,  total 150 usuarios.

A continuación afirma que o que se pretende con esta moción é aliviar as cargas que hai no SAF no
concello, que como xa dixo son de 255.524,04 € no ano 2024, e no 2025 serían máis elevadas.
Existe  un  compromiso  de  financiamento  do  SAD  ao  50  %,   a  nivel  Estado  e  comunidades
autónomas Se estes compromisos se cumpriran o concello tería un aforro significativo. Están saíndo
en todos os medios os problemas aos que se enfrontan as entidades locais, servizos que estaban a
funcionar hai que deixar de prestalos, para atender os servizos de dependencia.

Sométese a votación a urxencia, quedando RATIFICADA A URXENCIA, coa INCLUSIÓN DA
MOCIÓN  NA ORDE DO DÍA, por MAIORÍA de 13 votos a favor dos concelleiros e concelleiras
do grupo municipal do PP (11): D. José Manuel López Varela, D. José Ramón Martínez Barbeito,

Dna. Patricia María Bello Canedo, Dna. Mª del Rocío López Rey, D. Pablo Cambón Bértoa, D. José
Alberto Blanco Veiga, Dna. Verónica Pérez Verdía , D. Juan Carlos Amado Collazo, Dna. Ana
Belén Rodríguez Vilas, D. Manuel García Montes, Dna. Cristina Vieites Calvo; 2 votos a favor das
persoas que integran o grupo municipal do BNG: Dna. Carolina Castiñeiras Brandón, D. Xosé Mª
Cotelo Freire,  e  2 abstencións dos membros do grupo municipal  do PSOE:   Dna. Inés Ramos
López, D. José Suárez, o ACORDO seguinte:

A Presidencia abre a quenda para o debate:

Inés Ramos López, voceira do PSOE, fai a seguinte exposición:

“A LEI 39/2006 coñecida como Lei  de Dependencia foi  aprobada polo Goberno Socialista  do
Presidente José Luis Rodríguez Zapatero. Unha lei na que nos igualou como país de dereitos ao
resto dos países de Europa. Salve recordar que o PP estivera 8 anos seguidos no poder, con José
María Aznar, e nunca se coñeceu intención de redactar unha lei desta envergadura. 

O Goberno de Emilio Pérez Touriño tramitou a Lei de Servizos Sociais de Galicia, a 13/2008, sen o
apoio  do  Partido  Popular  (Alberto  Núñez  Feijóo  era  o  voceiro  do  PP na oposición).  No seu
goberno deseñáronse e inauguráronse al últimas residencias públicas, algunhas das cales foron
inauguradas, posteriormente, polo Partido Popular que gañou as autonómicas en 2009. 

Das  13  residencias  de  titularidade  pública  que  puxo  en  marcha  o  Partido  Popular,  só  catro
(Cerceda, Melide, O Carballiño e Santiago de Compostela) son de xestión pública directa. 

A diferencia doutras comunidades, o PP da Xunta de Galicia (que leva gobernando 15 anos en
Galicia) nunca desenvolveu na súa totalidade a Lei de Servizos Sociais de Galicia. Esto é: non
puxo en marcha o que está recollido no artigo 45 da Lei que sería a realización e execución dun
Plan Estratéxico e que di: “o departamento da Xunta de Galicia con competencia en materia de
SS.SS elaborará cada 6 anos un plan estratéxico, no que se formulará en función das necesidades
sociais presentes da cidadanía galega. Garantizando a participación das entidades locais”. 

Esto abre as portas a manter un traballo de coordinación cos concellos respecto ás necesidades
dos mesmos. E a planificar en consonancia co modelo de poboación e territorio. Hai comunidades
gobernadas polo PP que o fixeron e son senlleiras en España pola súa xestión da Lei como é o caso
de Castilla León. Comunidades como Navarra, País Vasco, Cataluña están rematando agora o seu
segundo plan estratéxico.

O  Plan  Estratéxico  tería  que  estar  aprobado  polo  Consello  da  Xunta.  E  ocorre  que  a  súa
aprobación abriría a porta a máis beneficios para os Concellos, xa que o decreto polo que se
regulan  os  servizos  sociais  comunitarios  de  titularidade  municipal  e  a  súa  financiación,  o
99/20212, prevé no seu capítulo octavo, ademais das transferencias finalistas correntes para a
Financiación do Plan Concertado, a de axuda no fogar e demais gastos correntes. 

E contempla tamén a posibilidade de dar transferencias de capital para inversións en centros de
titularidade municipal; como centros sociais polivalentes, centros de día, centros de acollida de
persoas sen fogar, albergues de transeúntes ou calquera tipo de centro de competencia municipal. 

Pero a posibilidade de desenvolver este mecanismo de transferencia de capital corrente para a
financiación de inversións de capital de titularidade municipal, está condicionada de acordo coa
disposición transitoria segunda deste decreto 99/2012, do desenvolvemento da Lei de SS.SS de
Galicia; está condicionada a que se aprobe no mapa galego de SS.SS e o Plan Estratéxico de SS.SS

De feito di a disposición transitoria segunda que o procedemento previsto no capítulo referente  a
inversións de capital non será de aplicación hasta a aprobación destes instrumentos. Polo tanto,
mentras non sexan aprobados estes instrumentos de planificación non se pode facer efectiva. 

ESTO É: NON DESENVOLVEN A LEI E PECHAN A PORTA PARA O ENTENDEMENTO LEGAL
COS CONCELLOS 

Durante  o  goberno  de  Mariano  Rajoy,  coñecido  como  a  época  do  austericidio,  a  Lei  de
Dependencia sufriu mermas en tódolos aspectos: rebaixas de horas de atención do SAAD, menos
achegas orzamentarias  ás  Comunidades  Autónomas,  o  non recoñecemento  das  cotizacións  dos
coidadores, a nula creación de prazas de residencias públicas, etc. Esta situación, unida a falla de
Plan Estratéxico produciu un colapso do sistema da Dependencia en Galicia que arrastramos ata o
día de hoxe; sendo unha das comunidades peor valoradas respecto a aplicación da Lei. 

O Goberno de Pedro Sánchez realizou o primeiro Plan de choque 2020-2024 no que se achegaron
1.800 millóns en estes catro anos coa fin de procurar equilibrar a situación da Dependencia nas
comunidades autónomas. Aumentando tamén as horas de SAAD e recoñecendo as cotización de
coidadores. 

A medida que o Goberno de España foi incrementando estas achegas, o PP da Xunta foi restando
fondos ao sistema da Dependencia galego. 

Tal e como consta na FEGAMP dos 20 euros que hai estipulada na hora de SAAD: 7 euros paga o
Estado,  5  euros  paga a  Xunta  e  o  resto  o  pagan Concellos  e  usuarios.  E  ainda  que  hai  que
equilibrar e asumir unha mellor financiación do servizo, non é certo o que di o PP en Galicia. 

O Goberno de Pedro Sánchez incrementou un 150 por cento a financiación da Lei de Dependencia
desde 2020, a aportación estatal ao sistema vaise elevar até a cifra récord de 3.411 millóns de
euros. Esta cantidade é o triple do que invertía o goberno do Partido Popular en 2014; cando a súa
aportación  ao  sistema  estaba  limitada  a  1.130  millóns.  E  tamén  tramitou  fondos  para  a
construcción de Escolas Públicas Infantis. Para Galicia había destinados 23 millóns de euros para
a construcción de 6 escolas; os fondos FORON REXEITADOS POLO GOBERNO DA XUNTA DO
PP DECINDO QUE “NON SE ADAPTABAN AO SEU MODELO” 

A  maiores,  o  Goberno  de  Pedro  Sánchez  transferiu  aos  gobernos  autonómicos  dúas  partidas
adicionais  procedentes  dos  fondos  europeos,  do  Plan  de  Recuperación,  Transformación  y
Resiliencia. Por un lado, 1.500 millons de euros que os gobernos autonómicos deberán executar
entre  2025  e  2026  para  acometer  obras  de  transformación  en  centros  residenciais  e  a  súa
adaptación ao novo modelo e que terá un impacto de 90.000 plazas. 

E outros 367 millóns de euros para a instalación de equipamentos e tecnoloxía que fomenten a
autonomía persoal como é o caso da teleasistencia en tódalas Comunidades Autónomas. 

Tamén acaban de transferirse 15,1 millón de euros a Galicia, para financiar la rede se servicios
sociais  de  atención  primaria  das  corporacións  locais,  incluindo  prestacións  como  a  Axuda  a
Domicilio e o apoio a unidade de convivencia, así como a outros ámbitos dos servicios sociais
como a prevención da exclusión social das familias con menos recursos e a inserción daquelas que
o precisan. 

O Partido  Popular  acaba  de  anunciar  no  Debate  do  Estado  de  Autonomía  a  creación  de  24
residencias  de  maiores,  PERO  NON  ESPEPCIFICOU  QUEN  FINANCIA  ESTAS
INFRAESTRUCTURAS. 

O que non dixo o PP é que: 

O Goberno de Pedro Sánchez reforza a rede de coidados en Galicia, cun investimento estatal de
18.520.000 euros para este ano 2025. Son fondos europeos do Plan de Recuperación transferidos á
Xunta ao abeiro dun convenio asinado en 2021 co Ministerio de Dereitos Sociais, que permitirá a
construción e mellora de 20 centros de maiores en concellos de menos de 20.000 habitantes en toda
Galicia. É DECIR: 

RUEDA ANUNCIA COMO PROPIAS AS RESIDENCIAS QUE VAI FINANCIAR O GOBERNO DE
ESPAÑA 

O Goberno de Pedro Sánchez creou 500 novas prazas públicas de residencia e 150 de atención
diúrna en Galicia. Esto é un avance na rede pública de atención ás persoas maiores, unha eiva
histórica da Xunta que non foi capaz de solucionar no exercicio das súas competencias exclusivas
en materia de política social.”

Pregunta o alcalde á voceira do PSOE, dos 2.500 millóns que lle di?

Responde a voceira do PSOE que o que tiña que dicir xa o acaba de expresar.

Volve a intervir o alcalde dicindo que a voceira do PSOE mestura churras con merinas, con datos
falsos, o concello ten un centro de día que non o fixo o goberno central.

Contesta Inés Ramos López, que será privado.

Indica o alcalde a Inés Ramos López, se sabe do que fala.

Toma a palabra Carolina Castiñeiras Brandón, voceira do BNG, afirma que apoiarán a moción.
Pensa que a necesidade é urxente, reclamar ao Estado o cumprimento do financiamento. Pero tamén
é verdade que teñen que cumprir todas as partes. En canto ó argumentario, chocoulle que se fale dos
maiores,  pois  as  persoas  dependentes  non  son  só  maiores.  Tampouco  fala  das  achegas  da
Deputación. Consideran que a Xunta de Galicia,  como administración competente,  debe asumir
máis responsabilidade, tanto na planificación como no financiamento, e ás veces non hai que mirar
a cantidade, senón a calidade do gasto. Para rematar di, que engadirían unha emenda con outro
punto, pois a Xunta decidiu eliminar o informe social como requisito para recoñecer a dependencia: 

“Que se restaure a obrigatoriedade do informe social, como documento preceptivo na tramitación
das solicitudes de dependencia”.

O alcalde acepta dita emenda, di que é necesario que haxa máis fondos para as corporacións locais.

Sen  máis  intervencións,  sométese  a  votación  a  moción  emendada,  quedando  aprobado,  por
MAIORÍA de 13 votos a favor dos concelleiros e concelleiras do grupo municipal do PP (11): D.
José Manuel López Varela, D. José Ramón Martínez Barbeito, Dna. Patricia María Bello Canedo,
Dna. Mª del  Rocío López Rey, D. Pablo Cambón Bértoa,  D. José Alberto Blanco Veiga,  Dna.
Verónica Pérez Verdía ,  D. Juan Carlos Amado Collazo,  Dna. Ana Belén Rodríguez Vilas,  D.
Manuel García Montes, Dna. Cristina Vieites Calvo;  2 votos a favor das persoas que integran o
grupo municipal  do BNG: Dna.  Carolina  Castiñeiras  Brandón,  D.  Xosé  Mª Cotelo  Freire,  e  2
abstencións dos membros do grupo municipal do PSOE:  Dna. Inés Ramos López, D. José Suárez,
o ACORDO seguinte:

1. Presentar  unha  memoria  económica  concreta  na  que  se  avalíe  e  determine  o  custo  da
modificación da Lei de Dependencia.
 

2. Atender  as  suxestións  feitas  pola  Administración  autonómica  galega  a  este  cambio
normativo que considere as peculiares circunstancias da realidade social e demográfica de
Galicia. 

 

3. Cumprir co cofinanciamento do 50% da Lei de dependencia para que a participación da
Xunta de Galicia e do Goberno Central sexa equitativa. 

 

4. Saldar a débeda acumulada coa nosa Comunidade en materia de dependencia, que ascende a
máis de 2.500 millóns de euros, para así poder achegar máis recursos ás persoas dependentes
que o requiren. 

 

5. Dar  traslado  deste  acordo  tanto  á  Xunta  de  Galicia  como  ao  Ministerio  de  Derechos
Sociales,  Consumo y Agenda 2030.

6. Que  se  restaure  a  obrigatoriedade  do  informe  social,  como  documento  preceptivo  na
tramitación das solicitudes de dependencia.

ROGOS.

Inés  Ramos  López,  como  representante  elixida  e  en  nome  do  Grupo  Municipal  Socialista  da
Laracha, diríxome respectuosamente ao Pleno deste Concello para plantexar o seguintes ROGOS: 

1.- “Exposición de motivos 

A Avenida Manuel Fraga Iribarne é unha rúa moi transitada diariamente por veciños e veciñas,
tanto para desprazamentos cotiás como para paseos. Trátase dun espazo con presenza constante de
peóns. 

Na actualidade, a avenida conta con beirarrúas nalgúns tramos, pero existen outros nos que estas
non están presentes. Nestes puntos, o espazo de arcén é moi reducido ou inexistente, o que obriga ás
persoas a circular pola calzada cun risco evidente para a seguridade.  

A  situación  resulta  preocupante  e  debe  ser  atendida  coa  seriedade  que  require,  pois  afecta
directamente á seguridade viaria e á mobilidade diaria da veciñanza. 

Por todo isto, este grupo municipal ROGA: 

Que o Goberno municipal proceda a completar o trazado de beirarrúas ou habilitar espazos seguros
para o tránsito peonil nos tramos da Avenida Manuel Fraga Iribarne onde actualmente non existen,
garantindo así a protección das persoas que fan uso desta vía a diario.”

O alcalde responde que no seu caso faría unha proposta máis ampla. O concello está traballando na
prolongación con beirarrúas, da rúa Plácido Pedreira que enlaza ca rúa Manuel Fraga, hasta enlazar
ca rúa Arxentina.  Con dificultades potentes, pois estase falando de zonas de núcleo urbano que
afecta a peches, entradas de vivendas, ten a rúa 12 metros de ancho.  De seguido di, que hai que ir a
unha expropiación,  pero é necesario ver os medios económicos dispoñibles, ao estar falando de
chan urbano.

Intervén José Suárez García, concelleiro do PSOE, sostén que eles fan as propostas que consideran
oportunas, e non é quen para dicirlle o seu grupo o que ten que facer. Na rúa Plácido Pedreira, onde
din eles, non hai beirarrúas, a compañeira dixo a verdade, non hai unha beirarrúa, nin unha zona
delimitada.

Responde o alcalde que cando queira pode dar unha volta por Plácido Pedreira para ver ata onde
chegan as beirarrúas.

2.- “Exposición de motivos

Dende este grupo municipal queremos trasladar unha preocupación veciñal en relación co estado
actual do baño público situado no parque do Concello da Laracha 

Tras diversas queixas recibidas e unha visita recente ao lugar, puidemos comprobar que este baño
presenta un evidente estado de abandono e falta de mantemento. Entre as deficiencias observadas
destacan: 

* Acumulación de lixo e restos de envases, que evidencian un uso inadecuado e unha limpeza
insuficiente. 

* Presenza de cristais rotos procedentes de botellas no chan, o que supón un grave risco de
accidentes, especialmente para os nenos e nenas que frecuentan o parque. 

* Un dispensador de papel completamente abollado, oxidado e en condicións antihixiénicas. *
Instalacións deterioradas, como unha caixa de servizos pechada con candado pero visiblemente en
mal estado de conservación, o que reforza a sensación de abandono. 

Por  todo  isto,  rogamos  ao  equipo  de  goberno  que  adopte  medidas  urxentes  para  a  limpeza,
reparación e mantemento do baño público do parque municipal, garantindo así unhas condicións
mínimas de seguridade, salubridade e dignidade para o seu uso por parte da veciñanza. 

No caso de que non sexa posible acometer estas actuacións de inmediato, solicitamos que, como
medida preventiva e temporal, se proceda ao peche do acceso ao baño, evitando así riscos para a
saúde e a integridade física das persoas usuarias ata que se realicen as intervencións necesarias”

Responde o alcalde que hoxe houbo Xunta de Goberno a unha, na que se adxudicou a reforma da
Casa Consistorial, as obras está previsto que comecen a primeiro de xullo, vai quedar todo valado,
irán baños novos.

Toma a palabra José Suárez García,  concelleiro do PSOE, pregunta se haberá un servizo para
poder cambiar os nenos pequenos, para axudar as nais.

Contesta o alcalde que o vandalismo costa traballo atallalo, ese baño tiña todo o equipamento para
cambiar os nenos.

Indica José Suárez García que non existen medidas de seguridade como ten que habelas. Non hai
policía, nin Garda Civil. O concello ten que loitar para que as haxa.

3.- “Exposición de motivos 

A rúa Argentina, situada no núcleo urbano da Laracha e colindante coas rúas Santa Lucía e Bos
Aires, atópase nun estado de abandono evidente. Trátase dunha vía moi estreita, sen beirarrúas, o
que dificulta seriamente a convivencia entre o tráfico rodado e o paso dos peóns. Esta situación
supón un risco  constante  para  a  seguridade  da  veciñanza,  especialmente  para  persoas  maiores,
crianzas ou con mobilidade reducida. 

Ademais, cada vez que chove con intensidade, a rúa inúnase parcialmente por falta dun sistema de
drenaxe axeitado, o que provoca molestias, deterioro do firme e perigos engadidos. 

Por todo isto, este grupo municipal ROGA: 

Que o Goberno local acometa o arranxo da rúa Argentina con carácter urxente, dando resposta ás
necesidades  reais  da  veciñanza  e  poñendo  fin  a  unha  situación  de  evidente  deterioro  e
inseguridade.”

Contesta o alcalde que a voceira do PSOE está equivocada, a rúa Arxentina é unha rúa ampla con
aparcamento e beirarrúas, a que enlaza de Santa Lucía e vai a Manuel Fraga. A continuación di que
hai  un expediente  montado,  acaban de conseguir  autorización  da Deputación,  porque enlaza  ca
estrada provincial, e cando teñan dispoñibilidade económica contratarase a obra. 

Carolina  Castiñeiras  Brandón,  voceira  do  Grupo Municipal  do  BNG da Laracha,  ao abeiro  do
Regulamento Orgánico Municipal presenta, para o seu debate no vindeiro Pleno da Corporación
Municipal, o seguinte ROGO:

1.-  “A  fonte  situada  á  entrada  das  pistas  polideportivas  descubertas  de  Paiosaco  presenta  un
problema grave de desaugue no sumidorio, o que fai que a entrada ás instalacións estea convertida
nun auténtico lameiro.

Polo exposto SOLICITAMOS:
O arranxo do sumidoiro da fonte citada de xeito que non se estea atascando cada pouco tempo.”

Responde o alcalde que hai que facer un acceso con outro tipo de pavimento, dende a beirarrúa ata
a pista, pois escorre area do pavimento e tapona a saída do sumidoiro.

PREGUNTAS

1.- O Grupo Municipal Socialista, en virtude do establecido no Regulamento Orgánico Municipal,
presenta a seguinte pregunta para a súa consideración no próximo Pleno: 

“EXPOSICIÓN DE MOTIVOS 

Na rúa Rosalía de Castro,  especialmente na esquina situada xunto aos colectores,  prodúcese de
forma habitual o estacionamento indebido de vehículos. Esta situación dificulta a circulación fluída
de autobuses e camións,  provocando molestias  e riscos tanto para os condutores como para os
peóns. 

A  pesar  de  que  a  devandita  esquina  conta  cunha  liña  amarela  que  prohibe  expresamente  o
estacionamento, moitos condutores ignoran esta sinalización, agravando o problema de mobilidade
na zona. Esta falta de respecto pola normativa vixente pon en evidencia a necesidade de reforzar as
medidas  de  control  e  disuasión  para  evitar  que  a  vía  pública  siga  a  ser  obstruída  de  maneira
recorrente. 

Ante esta situación, o Grupo Municipal Socialista pregunta ao equipo de goberno municipal: 

Que medidas ten previsto adoptar o Concello para impedir o estacionamento indebido na citada
esquina da rúa Rosalía de Castro e garantir a correcta circulación de autobuses e camións? 

Agardamos unha resposta clara e concreta sobre as accións que se levarán a cabo para resolver esta
problemática que afecta a mobilidade e seguridade na zona.”

Contesta  o alcalde,  unha cousa moi sinxela,  os coches que están aparcados en liña amarela  ó
mellor reciben a visita da policía local. A continuación fala doutra proposta que está en marcha.
Indica que de momento hai acceso o IES pola rúa Arxentina e Manuel Fraga, este acceso vaise a
cambiar por esas vías que son máis amplas e poden circular os autobuses doutra maneira. Para
rematar di que falouse coas empresas, que principalmente son, Arriva e Pombo, están de acordo ca
proposta, tamén falouse con mobilidade, cando veña o informe de mobilidade variarase o acceso ó
instituto pola rúa Manuel Murguía, Manuel Fraga e rúa Arxentina. 

Carolina Castiñeiras Brandón, voceira do BNG, comenta non ten sentido que as obras comecen
antes de que acaben as clases, pois é complicarse a vida.

Responde o alcalde que sería variar o acceso do alumnado ó instituto pola zona do pavillón.

Carolina Castiñeiras Brandón, voceira do grupo municipal do BNG do Concello da Laracha, ao
abeiro do Regulamento orgánico municipal,  presenta para a  súa resposta  para o vindeiro Pleno
ordinario da corporación municipal, as seguintes PREGUNTAS:

1.- “EXPOSICIÓN DE MOTIVOS 

Fai exactamente un ano trouxemos a este pleno un rogo solicitando que os tabolerios de madeira
instalados para pegar neles os cartaces de publicidade, se repuxeran. A día de hoxe non se fixo nada
e  por  iso  xa  os  que  quedan  en  condicións  óptimas  para  a  súa  utilización  son  moi  poucos.
Lembramos que, tanto en eleccións como sobre todo agora no tempo das Festas Parroquiais, son
moi demandados e axudan a manter limpo o resto do mobiliario urbano.

Polo exposto, o Grupo Municipal do BNG da Laracha formula a seguinte pregunta:

Cando se van repoñer estes taboleiros?”

O alcalde responde que o tema atrasouse porque estiveron centrados nas mesas da área recreativa.
A idea era ter colocados os taboleiros a principios de verán. Estes días estiveron poñendo mesas no
colexio Otero Pedraio. Finalmente di que se van a colocar.

2.- “EXPOSICIÓN DE MOTIVOS 

Vimos de coñecer, revisando os Decretos da Alcaldía dunha sanción imposta por Aguas de Galicia
ao concello da Laracha por mor duns verquidos en Caión detectados durante unha inspeción no
pasado mes de novembro. Segundo se cita no informe emitido textualmente:

Compróbase que a pranta de pretratamento esta nun estado moi deteriorado debido á ferruxe que
cubre todas as estruturas. tanto metálicas como de formigón, debido á satitre e a entrada de auga
de choiva, facendo, inctuso, que algunha detas estean rotas (barandillas de seguridade, escalóns,
etc).
Obsérvase caudal de vertido elevado (non medible mediante aforo), moi turbio, con mal cheiro e de
cor marrón, tómase a mostra M-DN-MAP-O71124-C1 do efluente tratado; a parte inspeccionada
declina alicuota. Compróbase no caudalímetro que o caudal de saída ao Océano Atlántico é de 15
m3/h.

O resultado é unha sanción por importe de 3600 euros, unha vez deducido o 20%  que se aplica por
pagamento voluntario. 

Polo exposto, o Grupo Municipal do BNG da Laracha formula a seguintes preguntas:

1. Ante a gravidade dos feitos, que explicación poden dar a esta sanción?
2. Que teñen pensado facer para solucionar as deficiencias sinaladas no informe?”

Contesta o alcalde que é unha instalación que debe ter  uns trinta  anos, agora mesmo hai unha
situación de deterioro por desgaste,  sendo imposible facer a substitución dos elementos. Houbo
unha inspección que recoñece que hai un deficiente funcionamento. Están en contacto con Viaqua
para que se poida solucionar, viñeron  técnicos de Augas de Galicia a ver a zona. Houbo que abonar
a sanción para evitar un recargo dun 20 %,  pero fixeron as xestións con Augas de Galicia e esta
comprometeuse a facer unha nova instalación. De seguido di, que nestes momentos vaise redactar
un proxecto, pensa que pasará dos 100.000 € e será financiado integramente por Augas de Galicia.
A valoración feita polo concello superará bastante os 2.000.000 €, con previsións dun crecemento
no núcleo de Caión e da poboación flotante nos meses de verán. Xermaña quedaría con bombeos
pero  a  súa  depuradora  anularíase.  Sacar  unha  nova  depuradora  fora  núcleo  urbano,  son  obras
custosas. 

Para  rematar  comenta,  en  canto  ós  prazos,  que  en  principio  redactarase  o  proxecto  e  despois
sacarase  a  licitación,  a  súa  idea  é  que  se  poida  licitar  a  obra  no  ano  2026.  Habería  unha
cofinanciación,  que  nestes  momentos  está  establecida  nun 20 %,  e  vaise  a  estudar  unha  nova
estación de tratamento de auga potable en Paisaco.

Carolina Castiñeiras Brandón, pregunta se este vertido en Caión pode afectar a bandeira azul.

Contesta o alcalde que non, pois é un vertido puntual e noutra zona totalmente distinta.

José  Ramón Martínez  Barbeito,  concelleiro  do PP,  comenta  que  existen  análises  semanais  e  a
calidade da auga está saíndo excelente, non hai ningún problema.

Para rematar o alcalde aclara que non sabe se se celebrarán máis Plenos no concello de aquí a xullo,
pois empezan as obras e cambiarase de escenario. Con respecto o edificio interxerenacional, como
anunciou no Pleno infantil, que mañá se abre a licitación, a obra vai estar financiada ó 100 % polo
goberno central.

REMATE DA SESIÓN

Non sendo outro o obxecto da sesión e non habendo máis asuntos a tratar, sendo as 14:29 horas do
día xa expresado, o Sr. Presidente levanta a sesión. Autorízase esta acta coas sinaturas dixitais do
alcalde e do secretario, que dá fe.

